
जल संसाधन, नदी विकास और गंगा संरक्षण मंत्रालय
राज्‍य सभा
अतारांकित प्रश्‍न संख्‍या 3024
जिसका उत्‍तर 12 दिसम्‍बर, 2016 को दिया जाना है ।
.....

गंगा नदी की सहायक नदियों में पनबिजली परियोजनाओं की स्थिति
3024. श्री सी.पी. नारायणन: 
क्या जल संसाधन, नदी विकास और गंगा संरक्षण मंत्री यह बताने की कृपा करेंगे कि: 
(क) 
उत्तराखण्ड में गंगा नदी की सहायक नदियों में पनबिजली परियोजनाओं की वर्तमान स्थिति क्या है; 
(ख) 
ये परियोजनाएं किस हद तक पूरी हो चुकी हैं और यदि पूरी नहीं हुई तो इन्हें कब तक पूरा किया जाएगा; 
(ग) 
क्या ये परियोजनाएं गंगा नदी तथा उस राज्य में उस पर निर्भर व्यक्तियों के संरक्षण के लिए व्यवहार्य हैं; और 
(घ) 
वर्ष 2013 के बाढ के अनुभव के आधार पर, ऐसी तबाही से बचने के लिए कौन-कौन सी परियोजनाओं की परिकल्पना की गयी है?

उत्‍तर
जल संसाधन, नदी विकास और गंगा संरक्षण राज्य मंत्री (डा. संजीव कुमार बालियान)
(क) से (ग) उत्‍तराखंड में गंगा नदी तथा इसकी सहायक नदियों पर वर्तमान में 2430 मे.वा. की कुल संस्‍थापित संस्‍था सहित 7 जल विद्युत परियोजनाएं (25 मे.वा. से अधिक) निर्माणाधीन है। इनमें से लता तपोवन जल विद्युत परियोजना का कार्य माननीय उच्‍चतम न्‍यायालय द्वारा दिए गए 07 मई, 2014 के आदेश के माध्‍यम से 08 मई, 2014 से रोक दिया गया है। कार्यान्‍वयन के पहले संबंधित राज्‍य/केन्‍द्र सरकार के मंत्रालयों और विभागों द्वारा जल विद्युत परियोजनाओं की व्‍यवहार्यता का मूल्‍यांकन और अनुमोदन किया गया है। उचित आयोजना के माध्‍यम से और पर्याप्‍त पर्यावरणीय सुरक्षा उपाय सुनिश्चित करते हुए नदी घाटी परियोजनाओं का लाभ प्राप्‍त किया जा सकेगा। वर्तमान में शुरू करने की अनुसूची सहित इन परियोजनाओं की वर्तमान स्थिति का विवरण अनुलग्‍नक-। के रूप में संलग्‍न है।
(घ) उत्‍तराखंड में जून, 2013 में आई बाढ़ के संबंध में केन्‍द्रीय जल आयोग द्वारा किए गए अध्‍ययन के अनुसार लगातार भारी बारिश और चोराबारी झील के किनारों के टूटने से निकलने वाले जल की बृहत मात्रा और गति से बाढ़ की लहरें आई। जिससे नदी तट कटाव हुआ और इसके परिणाम स्‍वरूप ढलान में तट कटाव हुआ। टिहरी बांध ने हरिद्वार में बाढ़ की अधिकतम स्थिति को कम कर अनुप्रवाह क्षेत्र में बाढ़ नियंत्रण में एक बहुत ही महत्‍वपूर्ण भूमिका निभाई है। 
नदी घाटी परियोजनाओं के मामले में पर्याप्‍त अग्रिम चेतावनी सहित परियोजना जलाशयों के जल में अग्रिम गिरावट लाकर और तत्‍पश्‍चात्, जहां भी व्‍यवहार्य हो, बाढ़ के जल के एक हिस्‍से को परियोजना जलाशय में भरकर मानसून के दौरान बाढ़ की मात्रा में कमी लाई जा सकती है। अलकानंदा और भागीरथी नदी प्रणालियों के लिए वर्षापात संबंधी आईएमडी इनपुट के साथ-साथ तीन दिवसीय वर्षापात पुनर्वानुमान का उपयोग करते हुए तीन दिन दिवसीय अग्रिम बाढ़ चेतावनी पर आधारित वर्षापात-अपवाह सलाह सीडब्‍ल्‍यूसी द्वारा 2016 से शुरू की गई है। 
12वीं योजना के दौरान मंत्रालय की बाढ़ पूर्वानुमान स्‍कीम के तहत उत्‍तराखंड में लगभग वास्‍तविक समय सेंसर आधारित आंकड़ा संग्रह के नेटवर्क और उपग्रह आधारित आंकड़ा संचार प्रणाली को अतिरिक्‍त केन्‍द्रों सहित विस्‍तृत किया जा रहा है।
’’गंगा नदी की सहायक नदियों में पनबिजली परियोजनाओं की स्थिति’’ के विषय में श्री सी.पी. नरायाणन, माननीय संसद सदस्‍य द्वारा दिनांक 12.12.2016 को पूछे गए राज्‍य सभा अतारांकित प्रश्‍न संख्‍या 3024 के भाग (क) (ख) और (ग) के उत्‍तर में उल्लिखित में अनुलग्‍नक




अनुलग्‍नक-I
	क्र.सं.

	परियोजना का नाम

	कमिशनिंग सारणी
(मूल/अब प्रत्‍याशित)
	वर्तमान स्थिति

	1.
	तपोवन 
विष्‍णुगाद
4x130 = 520 मे.वा.

	2012-13/

2019-20
	सीविल और विद्युत-मेकैनीकल कार्य किया जा रहा है।


	2.
	टिहरी पीएसएस 

4x250=1000 मे.वा.
	2010-11/

2019-20 
	सीविल और विद्युत-मेकैनीकल कार्य किया जा रहा है।


	3.
	लता तपोवन,

3x57= 171 मे.वा.

	2017-18/

2021-22

(कार्य के पुन: शुरू होने के शर्ताधीन)
	अवसंरचना कार्य लगभग पूरे कर लिए गए है। माननीय उच्‍चतम न्‍यायालय से स्‍वीकृति के बाद  मुख्‍य कार्य पुन: शुरू किया जाना।

	4.
	विष्‍णुगाद
पिपाकोटी
4x111= 444 मे.वा.
	2013-14/

2019-20
	सीविल और विद्युत-मेकैनीकल कार्य किया जा रहा है।


	5.
	व्‍यासी
2x60= 120 मे.वा.

	2014-15/

2018-19
	सीविल और विद्युत-मेकैनीकल कार्य किया जा रहा है।


	6.
	फटा ब्‍यूंग
2x38 मे.वा. = 76 मे.वा.

	2013-14/

2019-20
	सीविल और विद्युत-मेकैनीकल कार्य किया जा रहा है।


	7.
	सिंगोली
भटवारी
3x33 मे.वा. = 99 मे.वा.
 
	2012-13/

2020-21

	सीविल कार्य प्रगति पर है।


****
